
Dasar Penyumberan Bertanggungjawab dan Beretika

Crown Holdings, Inc., melalui kumpulan syarikat seluruh dunianya, komited untuk bertindak secara
beretika dan bertanggungjawab dalam semua aspek operasi kami.

Kemapanan ialah nilai asas di Crown. Satu objektif utama Tatakelakuan Pembekal (“Tata Pembekal”)
Crown adalah untuk memberitahu pembekal kami tentang nilai kemapanan kami dan menyelaraskan
pembekal dengan nilai ini. Kami menggalakkan pembekal kami agar terus berusaha untuk
melaksanakan prinsip pembangunan yang mapan, seperti prinsip dalam Tata Pembekal kami, dalam
operasi mereka sendiri dan rantaian bekalan mereka. Menjalinkan hubungan kontrak dengan Crown
akan membuktikan persetujuan pembekal terhadap prinsip yang diterangkan dalam Dasar
Penyumberan Bertanggungjawab dan Beretika ini.

Di Crown, komitmen alam sekitar merupakan bahagian asas falsafah perniagaan kami. Crown
mengakui bahawa perlindungan kesihatan manusia dan alam sekitar ialah amalan perniagaan baik
yang memelihara sumber dan melindungi pekerja, pelanggan, orang awam dan alam sekitar.

Perusahaan yang bertanggungjawab mengambil kira kesan alam sekitar yang mungkin dalam proses
membuat keputusan perniagaan harian, peluang untuk pemeliharaan sumber semula jadi,
pengurusan sumber, pengitaran semula bahan dan kawalan pencemaran untuk menambah baik
kualiti udara dan air serta mengurangkan buangan kambus tanah. Crown menghendaki pembekalnya
agar menjalankan perniagaan menurut semua undang-undang alam sekitar berkenaan dan sangat
mengesyorkan agar pembekalnya menggunakan amalan yang mapan dalam menjalankan operasi
mereka bagi memelihara sumber semula jadi dan meminimumkan kesan terhadap alam sekitar.

Crown menghendaki agar pembekalnya menyokong dan menghormati perlindungan hak asasi
manusia. Tata Pembekal kami direka untuk memastikan pembekal Crown tidak bersubahat dalam
penyalahgunaan hak asasi manusia dan menghendaki pematuhan terhadap semua prinsip di bawah
Dasar Hak Asasi Manusia Crown [www.crowncork.com/investors/policies/human-rights-policy].
Crown mengharapkan pembekalnya agar mematuhi amalan pekerjaan yang diterima sejagat serta
mengutamakan kesihatan dan keselamatan. Pembekal mesti mematuhi semua undang-undang
buruh yang berkenaan, termasuk undang-undang yang berkaitan dengan upah, kerja lebih masa,
percutian, ketidakhadiran, ketidakupayaan, waktu bekerja maksimum dan hak perundangan untuk
bekerja. Pembekal juga tidak boleh menggaji sesiapa sahaja di bawah usia bekerja yang sah atau
membenarkan penggunaan buruh paksa atau waijib, perhambaan atau pemerdagangan manusia di
kemudahan mereka sendiri atau dalam rantaian bekalan mereka.

Matlamat Penyumberan Bertanggungjawab dan Beretika

Objektif program Penyumberan Bertanggungjawab dan Beretika adalah untuk mengenal pasti dan
menghapuskan sebarang amalan alam sekitar dan sosial negatif yang tidak selaras dengan misi
dan visi Crown.

Program Penyumberan Bertanggungjawab dan Beretika Crown tertumpu terutamanya pada
penyedia bahan mentah, komponen dan barangan siap yang penting untuk perniagaan kami.
Program kemapanan semasa Crown, boleh didapati di www.crowncork.com/sustainability, termasuk
sasaran untuk menilai Pembekal Teras bagi memastikan pematuhan terhadap Dasar Penyumberan
Bertanggungjawab dan Beretika ini. Crown mentakrifkan Pembekal Teras sebagai pembekal yang
menjual bahan mentah, komponen atau barangan siap yang ditentukan oleh Crown sebagai asas
dan penting kepada keupayaan kami untuk menghasilkan dan menjual produk kami secara global.
Pembekal bahan mental akan ditakrifkan sebagai teras jika mereka memenuhi beberapa sasaran
kepentingan serantau.

Penggalak Pelaksanaan Program Penyumberan Bertanggungjawab dan Beretika
Crown

Usaha mencapai kecemerlangan dan penambahbaikan berterusan merupakan aspek penting
dalam cara Crown menjalankan perniagaan. Crown mengharapkan Pembekal Teras untuk:

- Sentiasa menambah baik produk dan/atau perkhidmatan mereka untuk menambah
baik kualiti, mengurangkan kos serta mengurangkan kesan produk mereka terhadap
alam sekitar.

- Mengekalkan rekod rantaian bekalan yang tepat.

- Mengenal pasti, menetapkan sasaran dan melaksanakan pelan tindakan untuk
mengurangkan kesan alam dalam aspek penggunaan air dan tenaga, pelepasan air
sisa, pelepasan gas rumah hijau, penghasilan sisa, penggunaan kambus tanah dan
pembungkusan.

- Berusaha untuk menjejaki dan mengurangkan jejak alam sekitar mereka, komited
terhadap penambahbaikan berterusan dalam isu kemapanan serta menyokong
pencapaian matlamat program kemapanan Crown.

- Mendapatkan bahan mentah daripada sumber yang mapan selaras dengan
undang-undang yang berkenaan.

Crown menghendaki agar Pembekal Teras memastikan bahawa prinsip Sumber Penyumberan
Bertanggungjawab dan Beretika ini dipertahankan di seluruh rantaian bekalan mereka. Crown berhak
mengesahkan pematuhan Pembekal Teras terhadap prinsip sedemikian melalui persijilan
pematuhan atau audit yang dijalankan oleh kakitangan Crown atau penyedia jaminan pihak ketiga
yang mungkin merangkumi semakan dokumen dan rekod sokongan, soal selidik, lawatan di lokasi
Pembekal Teras atau sebarang kaedah penilaian lain yang sesuai. Sekiranya Crown menentukan
bahawa Pembekal Teras tidak mematuhi Dasar Penyumberan Bertanggungjawab dan Beretika ini,
Crown boleh menyemak ketidakpatuhan Pembekal Teras tersebut dan menghendaki Pembekal
Teras tersebut agar melaksanakan langkah pembetulan untuk mencapai pematuhan.

Proses penambahbaikan berterusan Program Penyumberan Bertanggungjawab dan Beretika Crown
termasuk berinteraksi dengan pembekal (iaitu, Pembekal Teras dan pembekal lain) dan
menggunakan penggalak pelaksanaan yang berikut dari semasa ke semasa:

1- Crown akan melanjutkan program penyumberan bertanggungjawab yang berterusan
secara global, mengutamakan kategori pembelian Syarikat yang paling kerja dan/atau

terbesar. Kategori ini merangkumi bahagian terbesar dalam perbelanjaan keseluruhan
kami. Perubahan kecil pada pembelian sedemikian boleh memberikan kesan yang ketara
terhadap kesan yang ditimbulkan, serta kemajuan Syarikat.

2- Crown akan memanfaatkan peluang yang timbul melalui rundingan kontrak baharu atau
proses semakan/pembaharuan/penilaian semula untuk menggabungkan kriteria sosial
dan alam sekitar ke dalam keputusan penyumberan.

3- Untuk Pembekal Teras, Crown juga boleh menggunakan penilaian dan audit pihak ketiga
untuk mengesahkan pematuhan terhadap Tata Pembekalnya, khususnya dalam hal:

a. kekurangan peraturan dan penguatkuasaan undang-undang di rantau
tempat terletaknya kemudahan pembuatan Pembekal Teras;

b. cabaran khusus industri yang intrinsik dan risiko reputasi seperti yang
ditentukan oleh pihak berkepentingan, ahli akademik, pihak industri dan
organisasi masyarakat sivil,

c. kekurangan ketelusan dan/atau kebolehkesanan rantaian bekalan; atau

d. risiko kesinambungan bekalan input produk yang kritikal.

4- Sebagai bukti pematuhan terhadap keperluan Program  Penyumberan
Bertanggungjawab dan Beretika Crown, Crown akan menerima pengesahan pihak
ketiga yang ditawarkan oleh pembekal dan/atau subpembekal mereka apabila pihak
ketiga tersebut dianggap oleh Crown atau pihak berkepentingan sebagai sumber
pengesahan yang boleh dipercayai. Pada masa ini, senarai tersebut antara lainnya
merangkumi Ecovadis, SEDEX dan ASI.

5- Crown menggalakkan rakan kongsi pembekal kami, jika berkenaan, menyertai dan
mengekalkan keahlian dalam Aluminium Stewardship Initiative (ASI), ResponsibleSteel
atau organisasi perdagangan beretika yang serupa.

6- Crown memastikan bahawa pasukan pemerolehannya di seluruh dunia menerima
latihan tentang Dasar Penyumberan Bertanggungjawab dan Beretika Syarikat
serta Tata Pembekalnya.

Semakan dan Pemantauan

Crown mengekalkan pengawasan terhadap Dasar Penyumberan Bertanggungjawab dan Beretika ini
melalui kerjasama antara pihak pengurusan kanan daripada bidang fungsian berikut dalam Syarikat:
Pemerolehan Global; Kemapanan; Sumber Manusia; Alat Sekitar; Kesihatan dan Keselamatan;
Pengurusan Undang-undang dan Risiko. Fungsi ini bekerjasama untuk menyokong penyepaduan
pertimbangan alam sekitar, sosial dan tadbir urus ke dalam aktiviti berkaitan pemerolehan dan untuk
menggalakkan penyelarasan dengan dasar penyumberan global Crown dan program kemapanan
semasanya, boleh didapati di www.crowncork.com/sustainability.

Dasar Penyumberan Bertanggungjawab dan Beretika ini disemak secara berkala dan mungkin dikemas
kini untuk menunjukkan pembangunan dalam perundangan berkenaan, standard kemapanan yang

diiktiraf, pertimbangan rantaian bekalan yang baru muncul dan amalan industri yang berkaitan.

Dasar Penyumberan Bertanggungjawab dan Beretika ini boleh didapati dalam semua bahasa yang
lazim di tempat terletaknya kemudahan Crown.



